      
ԱՄՓՈՓԱԹԵՐԹ
«Հայաստանի Հանրապետության կառավարության 2006 թվականի մարտի 30-ի N 515-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի 
	1.  ՀՀ ֆինանսների նախարարություն
	09.04.2022թ.

	
	N 01/8-2/6101-2022

	 ՀՀ ֆինանսների նախարարությունը քննարկել է  Ձեր 30.03.2022թ. N ԳՍ/14.1/7748-2022 գրությամբ ներկայացված «Հայաստանի Հանրապետության կառավարության 2006 թվականի մարտի 30-ի N 515-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը և հայտնում է, որ առաջարկություններ չունի:

	Ընդունվել է ի գիտություն:
	

	2.  Քաղաքաշինության կոմիտե

	01.04.2022թ.

	
	N 01/11.3/3089-2022

	«Հայաստանի Հանրապետության կառավարության 2006 թվականի մարտի 30-ի N 515-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ հայտնում եմ, որ ՀՀ քաղաքաշինության կոմիտեն իր գործառույթների մասով առաջարկություններ և դիտողություններ չունի:

	   Ընդունվել է ի գիտություն:
	 

	3. Կադաստրի կոմիտե
	30.03.2022թ.

	
	N ՍԹ/3307-2022

	«Հայաստանի Հանրապետության կառավարության 2006 թվականի մարտի 30-ի N 515-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:

	 Ընդունվել է ի գիտություն:
	 

	4.  ՀՀ կրթության, գիտության, մշակույթի

 և սպորտի նախարար
	04.04.2022թ

	
	№ 01/14.3/7341-2022

	Կառավարության որոշման  նախագծի վերաբերյալ կարծիք տրամադրելու կապակցությամբ՝ հայտնում ենք, որ նշված 0,91 հա մակերեսով հողամասը գտնվում է հատուկ պահպանվող մշակութային հողի հարևանությամբ և սահմանակից է ՀՀ Սյունիքի մարզի պատմության և մշակույթի հուշարձանների պետական ցուցակում 8.54.6 և 8.54.8  պետցուցիչների տակ հաշվառված հուշարձաններին։

   Ելնելով վերոգրյալից՝ տեղեկացնում ենք, որ նախարարությունը չի առարկում նշված հողամասը չմասնավորեցվող հողերի կազմից հանելու  կառավարության որոշման նախագծին՝ պայմանով, որպեսզի օտարվող տարածքում  շինարարական ու հողային աշխատանքներն իրականացվեն հնագետի հսկողությամբ։

   Միաժամանակ հայտնում ենք, որ համաձայն ՀՀ կառավարության 2002թ. ապրիլի  20-ի N 438 որոշման 43-րդ կետի «Հիմնարկները, իրավաբանական և ֆիզիկական անձինք աշխատանքների կատարման ժամանակ պատմական, գիտական, գեղարվեստական և այլ մշակութային արժեք ունեցող հնագիտական և մյուս օբյեկտների հայտնաբերման պահից պարտավոր են դադարեցնել աշխատանքները և դրա մասին անհապաղ հայտնել լիազորված մարմնին»։
	   Ընդունվել է ի գիտություն:

	

	5.  Պետական գույքի կառավարման կոմիտե
	11.04.2022թ.

	
	
№01/11.12/2407-2022

	Պետական գույքի կառավարման կոմիտեն «ՀՀ կառավարության 2006 թվականի մարտի 30-ի թիվ 515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ և առարկություններ չունի:
	Ընդունվել է ի գիտություն:
	 

	6.  ՀՀ արդարադատության նախարարություն
	20.04.2022թ.

	
	
№/27.2/17099-2022

	1. «Հայաստանի Հանրապետության կառավարության 2006 թվականի մարտի 30-ի N 515-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի/այսուհետ՝ Նախագիծ/առաջին էջի վերևի աջ անկյունում անհրաժեշտ է լրացնել «ՆԱԽԱԳԻԾ» բառը՝ համաձայն «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջի:
	Ընդունվել է:
Նախագծում  կատարվել է համապատասխան փոփոխություն:

	 2. Նախագծի նախաբանում հղում է տրված միայն «Նորմատիվ իրավական ակտերի մասին» ՀՀ օրենքի 33-րդ և 34-րդ հոդվածներին, ինչը մեր կարծիքով, բավարար չէ նախագծով առաջարկվող փոփոխությունների և լրացման անհրաժեշտությունը հիմնավորելու համար: Այսպես՝ Նախագծի հիմնավորման համաձայն՝ ներկայացված նախագծի ընդունումը պայմանավորված է այն հանգամանքով, որ ՀՀ օրենսդրությամբ սահմանված կարգով հողամասի նպատակային և գործառնական նշանակության փոփոխության արդյունքում Տաթև համայնքի Հալիձոր բնակավայրում գտնվող 0.91 հեկտար կառուցապատված հողամասը ըստ էության դուրս է եկել հողային օրենսգրքի 60-րդ հոդվածով նախատեսված հողամասերի ցանկից, սակայն այն ՀՀ կառավարության 2006 թվականի մարտի 30-ի N 515-Ն որոշմամբ մնում է նշագրված որպես չմասնավորեցվող, ինչն էլ նախատեսվում է կարգավորել համաձայն ներկայացված Նախագծի ևորպես վկայակոչված խնդրի լուծում ՀՀ կառավարության 2006 թվականի մարտի 30-ի N 515-Ն որոշման /այսուհետ՝ Որոշում/ 3-րդ կետի «ա» ենթակետում՝ նախատեսվում է «169.93» թիվը փոխարինել «169.02» թվով, որոշման N 4 հավելվածում`  «Գյուղատնտեսական» պարբերությունում «163.65» թիվը փոխարինել«162.74» թվով,«Ընդամենը» պարբերությունում «169.93» թիվը փոխարինել «169.02» թվով,  որոշման N 5 հավելվածում՝  156-002-02-րդ  պարբերությունում  «113.01» թիվը փոխարինել «112.1» թվով և 156-020-րդ պարբերությունից առաջ լրացնել հետևյալ բովանդակությամբ նոր պարբերություն. 

 ««
«

156-002-08

0.91

»:

Վերոնշյալ փոփոխությունների և լրացման արդյունքում՝Հայաստանի Հանրապետության Սյունիքի մարզի Հալիձորի գյուղական համայնքին անհատույց սեփականության իրավունքով փոխանցվող մասնավորեցման ոչ ենթակա 169.93 հեկտար հողամասից նախատեսվում է նվազեցնել 0.91 հեկտար: Այս կապակցությամբ նախագծի նախաբանում անհրաժեշտ է նշել այն լիազորող նորմը, որով ՀՀ կառավարությանը տրվում է լիազորություն կատարելու Նախագծով նախատեսվող վերոնշյալ փոփոխություններն ու լրացումը: Հիշյալ դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի պահանջներից, համաձայն որոնց՝ «Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր»: Այս առումով հարկ  է նկատի ունենալ նաև ՀՀ Սահմանադրության 6-րդ հոդվածի 1-ին և 2-րդ մասերի կարագավորումները, որոնց համաձայն՝ «Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
    Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին»:
Բացի այդ, Նախագծով առաջարկվող փոփոխությունների և լրացման կապակցությամբ անհրաժեշտ է նկատի ունենալ նաև հիմնավորման դրույթները, որոնցում ներկայացված չեն բավարար պարզաբանումներ, թե Նախագծի փոփոխություններով նվազեցվող հողամասի նպատակային և գործառնական նշանակությունն ինչ իրավական հիմքով է գյուղատնտեսականից փոխվել հատուկ պահպանվող տարածքների՝ հաշվի առնելով ՀՀ հողային օրենսգրքի 9-րդ հոդվածի 3-րդ մասի կարգավորումը, համաձայն որի՝ գյուղատնտեսական հողերի փոխադրումը ոչ գյուղատնտեսական նշանակության հողերի թույլատրվում է Հայաստանի Հանրապետության կառավարության որոշմամբ սահմանված դեպքերում, իսկ հիշյալ դեպքերը սահմանվել են 2021 թվականի հունիսի 17-ի «Գյուղատնտեսական նշանակության հողերը ոչ գյուղատնտեսական նշանակության հողերի փոխադրման դեպքերը սահմանելու մասին» N 987-Ն որոշմամբ, մինչդեռ համաձայն Նախագծին կից ներկայացված ՀՀ Սյունիքի մարզպետի գրության՝ Նախագծով կարգավորվող 0.91 հեկտար հողմասի նպատակային նշանակությունը փոխվել է  ՀՀ Սյունիքի մարզի Տաթև համայնքի ավագանու 2019 թվականի հունվարի 23-ի «ՀՀ Սյունիքի մարզի Տաթև համայնքի վարչական տարածքում գտնվող հողամասի նպատակային նշանակությունը փոխելու մասին» N 04-Ա որոշմամբ: Վերոգրյալի վերլուծությամբ գալիս ենք այն եզրահանգման, որ 2019 թվականին ՀՀ Սյունիքի մարզի Տաթև համայնքի ավագանին՝ իր անհատական իրավական ակտով փոխել է խնդրո առարկա հանդիսացող 0.91 հեկտար հողամասի նպատակային նշանակությունը, մինչդեռ պարզ չէ՝ վերջինս արդյոք օժտված է եղել նման լիազորությամբ, քանի որ 2019 թվականին չի եղել գործող ՀՀ կառավարության սահմանած այն կարգը, որով սահմանված են գյուղատնտեսական նշանակության հողերը ոչ գյուղատնտեսական նշանակության հողերի փոխադրման դեպքերը,իսկ ՀՀ հողային օրենսգրքի 7-րդ հոդվածի կարգավորման համաձայն՝ հողամասի գործառնական նշանակությունը նորմատիվ իրավական ակտերով, քաղաքաշինական ու հողաշինարարական փաստաթղթերով ամրագրված ֆիզիկական, որակական և նորմատիվային հատկանիշների համալիրն է, որը ներառում է հողամասի թույլատրված օգտագործումների և դրանց փոփոխությունների շրջանակը:
Միաժամանակ, խնդրահարույց է նաև այն, որ Սյունիքի մարզի Տաթև համայնքի ավագանու 2019 թվականի հունվարի 23-ի N 04-Ա որոշմամբ փոխվել է 0.91 հեկտար հողմասի նպատակային նշանակությունը այն դեպքում, երբ Հայաստանի Հանրապետության կառավարության 2006 թվականի մարտի 30-ի N 515-Ն որոշման համաձայն՝ վերջինս գտնվել է Հայաստանի Հանրապետության Սյունիքի մարզի Հալիձորի գյուղական համայնքին անհատույց սեփականության իրավունքով փոխանցվող այն հողերի ցանկում, որոնք մասնավորեցման  ենթակա  չեն:
Ելնելով վերոգրյալից՝ Նախագծով առաջարկվող փոփոխությունները և լրացումը խնդրահարույց են, իսկ Նախագծի հիմնավորումը լրամշակման և խմբագրման կարիք ունի՝ հաշվի առնելով «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի 5-րդ մասի պահանջները, համաձայն որոնց՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 

	Ընդունվել է մասնակի:

Նախագծի հիմնավորման մեջ կատարվել են լրացումներ:

Նախագծով նախանշված 0.91 հեկտար հողամասը ՀՀ կառավարության 2006 թվականի մարտի 30-ի N 515-Ն որոշման ընդունման պահին հաշվառվել է որպես չմասնավորեցվող, ինչը սակայն չի նշանակում որ նշված սահմանափակումը անփոփոխելի է: Հաստատված քաղաքաշինական ծրագրային փաստաթղթերի իրացման ընթացքում, նշված տարածքում նախանշված գործունեության բնույթը  հիմք է տալիս, իրավական ակտն ընդունած մարմնի կողմից վերացնելու իր իսկ կողմից մտցված սահմանափակումը: 

ՀՀ Սահմանադրության 60-րդ հոդվածի 1-ին մասի պահանջների համաձայն՝ յուրաքանչյուր ոք ունի օրինական հիմքով ձեռք բերած սեփականությունն իր հայեցողությամբ տիրապետելու, օգտագործելու և տնօրինելու իրավունք: Նույն հոդվածի 3-րդ մասի պահանջների համաձայն՝ սեփականության իրավունքը կարող է սահմանափակվել միայն օրենքով՝ հանրության շահերի կամ այլոց հիմնական իրավունքների և ազատությունների պաշտպանության նպատակով:

ՀՀ Սահմանադրության 184-րդ հոդվածի պահանջների համաձայն՝ համայնքն ունի հողի, ինչպես նաև այլ գույքի նկատմամբ սեփականության իրավունք։ Համայնքի տարածքում գտնվող հողը, բացառությամբ պետությանը, ինչպես նաև ֆիզիկական ու իրավաբանական անձանց պատկանող հողերի, համայնքի սեփականությունն է։ Համայնքի ավագանին օրենքով սահմանված կարգով տնօրինում է համայնքի սեփականությունը:
ՀՀ հողային օրենսգրքի 60-րդ հոդվածով սահմանված են քաղաքացիներին և իրավաբանական անձանց սեփականության իրավունքով չփոխանցվող հողերի ցանկը: 

Համաձայն ՀՀ հողային օրենսգրքի 3-րդ հոդվածի 1-ին մասի՝ տեղական ինքնակառավարման մարմինները «Հայաստանի Հանրապետության օրենսդրությամբ սահմանված կարգով կազմում և հաստատում են համայնքի (բնակավայրի) գլխավոր հատակագիծը (այսուհետ` գլխավոր հատակագիծ), քաղաքաշինական գոտիավորման նախագիծն ու հողերի օգտագործման սխեման, ինչպես նաև սահմանում և փոփոխում են հողերի նպատակային և գործառնական նշանակությունը` կառավարության սահմանած կարգով»: Տվյալ դեպքում Տաթև համայնքի ավագանին ՀՀ հողային օրենսգրքով լիազորված է եղել իր 2019 թվականի հունվարի 23-ի N 04-Ա որոշմամբ փոխոխելու  0.91 հեկտար հողամասի նպատակային նշանակությունը, քանի որ ինչպես նշված է ավագանու որոշման նախաբանում հիմք են ընդունվել ՀՀ կառավարության 2011 թվականի դեկտեմբերի 29-ի N1918-Ն որոշմամբ սահմանված կարգով ՀՀ վարչապետի 2001 թվականի օգոստոսի 13-ի N599 որոշմամբ ստեղծված հողերի օգտագործման ժամանակավոր սխեմաների համաձայնեցման միջգերատեսչական հանձնաժողովի 2018թվականի դեկտեմբերի 24-ին տրված  N155 դրական եզրակացությունը:

Տեղեկացնում ենք, նաև որ ՀՀ հողային օրենսգրքի 9-րդ հոդվածի 3-րդ մասի կարգավորումը, համաձայն որի՝ գյուղատնտեսական հողերի փոխադրումը ոչ գյուղատնտեսական նշանակության հողերի թույլատրվում է Հայաստանի Հանրապետության կառավարության որոշմամբ սահմանված դեպքերում, Հողային օրենսգրքում ամրագրվել է 2021թ. հունվարի 20.ին ընդունված Հայաստանի Հանրապետության «Հայաստանի Հանրապետության Հողային օրենսգրքում փոփոխություն կատարելու մասին» ՀՕ-28-Ն օրենքի հիմքով:



	3. Նախագծի 1-ին կետի ենթակետերի համարակալման հաջորդականությունն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի պահանջները:

Վերոգրյալ իրավական կարգավորումների և վերջիններից բխող նկատառումների համատեքստում՝ Նախագծի և հիմնավորման դրույթները լրացուցիչ հիմնավորման և պարզաբանման կարիք ունեն:
	Ընդունվել է: 

Նախագծում վերանայվել է 1-ին կետի ենթակետերի համարակալումը



